
Ikaslea: Julen Arregi Aizpurua / Irakaslea: Iñaki Begiristain Mitxelena

| E G I T U R A  B E R R I A |

Egitura berria, birgaitze proiektuaren handipenaren zatia gauzatzeo erabili
da. Egitura berri hau altzairuarekin egitea erabaki da, ahalik eta arinena izan

dadin. Beraz, HEB-ko zutabeak eta IPE perfileko habeak erabili dira egitura

osatzeko, eta forjatua txapa kolaboratzaile baten bitartez gauzatu da;

eraikuntza prosezua erraztearren eta aipatu bezala, ahalik eta arinena izan
dadin. Egitura honen elementu zurruntzailea oinarrizko egitura zaharra

izango da, beraz, bi egiturek batera egingo dute lan.

| E G I T U R A  Z A H A R R A |

Egitura zaharra, hormigoi armatuzko egitura batez osatutako eraikina da.

Forjatuak, bi norantzetan aurkitzen diren hormigoi armatuzko elelementu
horizontalek osatzen dute. Elementu horizontal hauetako bat nagusitzen da

bestearekiko, portiko nagusi bat sortuz, eta beste norantzean aurkitzen diren
elementu horizontalek portiko nagusi hauek lotzeko erabiltzen dira, egitura

zurrunduz. Azkenik, forjatua osatzeko, 17cm-ko lauza bat erabiltzen da.

| O N D A R E  B A L I O A |

Hirigintza berri honek, jasotako euskarri fisikoa amaitu gabea bezala
ulertaraztera eraman digu, hots, erabilera berriak jasoko dituzten eta

zaharkituko ez diren egiturak bezala ulertzea. Erabilera berri hauek ez dira
egitura zaharrera zehazki egokituko, beraz bai egitura zaharra eta erabilera

berria ere, "moldatu" egin beharko dira egoera berrira: egitura zaharra
eraldatua izango da, eta erabilera berria, hondakinaren baldintzei eta

proiektuaren baldintzetara egokituko da.

Beraz, beharrezkoa da eraikin hauek kontenedore moldakor bezala ulertzea;

hau da eraikin industrial gehienak produkzio sistema berriak jaso
ditzakeen makina aldagarri, moldakor eta hedakorrak dira. Hau izanik

eraikin hauen ondare-balio nagusiena. Ondare babesak ez luke eraikinaren

museifikazioa eragin beharko, honen moldagarritasuna aintzakotzat

hartzea baizik. Beraz, ondarea eraikin hauen benetako izaera ulertzea
da, izaera moldagarria, eta bertan produkzio sistema berriak txertatuko

direlarik. Beraz, guzti hau honela izanik, proiektua Arruti eraikin
industrialaren birgaitzean eta handipenean oinarritzen da, bertan

ekoizpen/produkzio sistema berriak txertatuz.

Proiektuko programaren helburua beraz eraikinean produzkio ekoizpen

berriak sartzea da; baina, horrez gain, auzotarrek eta herritarrek erabiltzeko
espazioak proposatuko dira. Beraz, programak bi ildo nagusi ditu; erabilera

pribatuan, produkziora bideratutako espazioak egongo dira eta honi lotuta
zati honen gune administratiboa. Aldiz, erabilera publikoan, herritarrak

erabiltzeko prodkzio guneak proposatu dira, horien artean FabLab-a,

Coworking gunea, enpresentzako haztegiak... Bi ildo hauen helburua,

pixkanaka gizartean produkzio jarrera errotzen hastea da, eta honela
herritarren behar berriak asetzeko helburua du.

